
COLOSAMO ITE CRISTONA
HNOTINOMO %]]331]?‘0 ORETAGA

Colosamo ite creyentiaimo Pablo carta orede

12 Colosas railla nairaimo ite creyentiai,
Pablodicue. ¢Nie isoidomoi? Bie carta omoi
dine oredicue. Timoteo cue diga ite. Coco
uaina oredicoco. Cristomo naimie jiai duilla jira,
naimiedi cai amana eruaide. Jusifiamui jitailla
jira, ie rafue llollena, Jesucristo oretagamiedicue.
Naimiemo jai duidomoi. Naimiena raise iinocana
jaidomoi.

Naimaci facaina Pablo jiide

3 Cai Nama Jesucristo Moodi Jusifiamui.
Omoi facaina Jusifiamuimo coco jiiia, naimiemo
iobillacinona jaca fecadicoco. 4 ]Jesucristona nia
omoi iinuana coco fidia jira, nana creyentiaina
nia omoi isiruillana coco fidia jira, iobillacinona
jaca fecadicoco. 5 Jusifiamui dine ico omoi
illemo omoi ocuirilla jira, iese icana jaidomoi.
Jesucristo rafuena nano omoi cacajamona,
Jusifiamui dine illemo ocuiridomoi. Omoi jai
cacaja rafuedi uanaicino. 6 Diga illanomo, diga
comini iena jiai jai cacadimaci. Iena iinuamona
Cristo dibeimo naimaci comeciai jai meidoga.
Iena iinuamona marecinodo jai jaidimaci. Ie
isoidomoi.  Jusifiamui omoina duenaillana jai
uifiotomoi. Uanaicinona omoi raise uifiuamona,
iedo jaidomoi. Ie marecinona finocana jaidomoi.

7 Epafras lluamona naie rafuena cacadomoi.
Naimiena isiruiticai. Jesucristo dibeimo coco isoi,
naimie jiai llofuiana maijide. Omoi motomo cai
ifiena jira, Cristo dibeimo cai facaina naimie raise
maijiuide. & Naimiemona omoimo ite rafuena
fididicoco. Jusifiamui Jorefio omoina canuamona,
jiaie creyentiaina omoi isiruillana fididicoco.

9 Ie jirari omoi facaina jaca jiidicoco. Omoi
rafuena coco fidiamona, Jusifiamuimo omoi
finolle rafuena omoi eo raise uifiollena jiidicoco.

Nana naimiemo ite abi ulnuacmona omoi eo
raise uifiuana jitaidicoco. 10 Cai Nama: “Mare”

omoina raillana ]1ta1d1coco. Naga mare rafue
omoi finocana jaillana jitaidicoco. Jusifiamuina
raise omoi uifiocana jaillana jitaidicoco. 11 Nie
isoide ramo omoi jiria, nana naimie sifio ebirede
uaido naimiedi omoi comeciaina ocuifiotajana
jitaidicoco. Iocire omoi illana jitaidicoco.
12 Caina ie cominina naimie jai itataja jira,
nana ie comini diga naimie illanomo ico jaca
iiticai. Ie muidona naimiemo iobillacinona omoi
fecacabillasa. 13Jeacino anamo navui cai illa jira,
jitiredinomo iticai isoidicai. Jeacino anamona
caina Jusifiamui jai jillotajamona, caina ie isiruiga
Jito cominina itatate. 14 Naimie Jito muidona cai
jeacinomona jillobidicai. Naimiedi cai jeacinona
oni dotajamona, naiena jai feitate. Naiena ico
abido llinofieite.

Cristo muidona Jusifiamui riicaillifue anamo
ifedicai

15 Jusifiamuina cionidicai; iadedi Cristomona
naimiena uifioticai. Jaca bue nia ifienia, Crsito
nano jaca ite. 16 Cristo uaido Jusifiamui nana rana

finode. Monamo ite rana finode. Eniruemo ite
rana finode. Cai ciua rana finode. Cai cioifiena
rana finode. Cominina finode. Ie jaienisaina

finode. Janabana finode. Dofina finode. Taifena
finode. Cristo uaido nana rana finode. Cristona
iobitallena, nana rana finode. 17 Nano dofoconi
Cristojacaite. Naimie uaido nagaramarenaicana
jaide. 18 Naimiedi nana creyentiai imaci illaima.
Fiodaitinomona naimie nano jillodimiena jira,
cai fiodaia, ico jiai jilloiticai. Naimiedi naga ra
baifemo faite. Naimiedi nana comini baifemo jiai
faite. 19 Jusifiamui isoi naimie ite. Jusifiamui jitailla
jira, Cristomo nana Jusifiamuimo ite sifio uaidi
ite. 20 Cristo finoca rafue muidona, Jusifiamuidi

nana cominina naimie dibeimo itataiacade.
Ua nana naimie dibeimo ifiedinona naimie
dibeimo itataiacade. Cruzmo Cristo fiodailla jira,

Cristo diaillamona, Cristona cai iinoia, Jusifiamui
riicaillifue anamo jai ifiedicai. 21 Jusifiamui
dibeimo navui ifiedomoi. Naimiena nabaillana
jitaifiedomoi. Omoi comeciaimona naimiena
enoidomoi. Maraifiedicinona finouidomoi;
22 jadedi cruzmo naimie abi illanona, nainomo
Cristo fiodailla jira, naimiedi naimie dibeimo
omoina itatate. Jusifiamuimona mareuidinona
omoi illena, omoimo nicino ifiellena, Jusifiamui
dine ico omoi ia, naimie dibeimo omoina jai
itatate. 23 Naimiena raise iinocana omoi jaia,
danomo abido omoi jaifienia, iese iitomoi. Cristo
rafuena navui cacadomoi. Ie jira Cristo dine omoi
illemo ocuiridomoi. Diga comini naie rafuena jai
cacadimaci. Naie rafuena llocana jaidicue.

Pablo Cristo rafuena llofuecabite

24 Omoimo Cristo rafue cue llua muidona,
duere sefuidicue; iadedi iocire nia iticue. Omoi
creyentiai facaina Cristo isoi duere sefuidicue.
25 Jusifiamui cuena oretaja jira, naimie rafuena
ailluena cominimo eo raise cue llollena, omoi
creyentiai facaina llofueticue. 26 Cai jaiagai
bie rafuena uifiofiedimaci; iadedi Jusifiamuina
iinotinodi iena birui uifiotimaci. 27 Jusifiamui
naimacina iena uifiotade. Naie rafuedi eo ebirede.
Judiuaifiedinodomoi; iadedi bie rafue omoimo jai
duide. Omoi comeciaimo Cristo illana jai uifioticai.
Ie jira naimie ebirede illanomo ico omoi jaca
illemo ocuiridomoi. 28 Cristo rafuena llofueticai.
Nana cominimo Cristo dibeimo naimaci iacanana
lloticai. Cristona naimaci eo raise iinollena, Cristo
isoi naimaci marebicaillena, naimaci abi uifiuana
lloticai. 291e jira bie rafuena llofuecabiticue. Nana
Cristo cuemo iga uaido eo llofuecabiticue.

2

1 Omoimo eo comecina facadicue. Iena omoi
uifiuana jitaidicue. Laodicea railla nairaimo jiai
eo comecina facadicue. Diga comini cuena nia
cioifiedimaci. Naimacimo jiai eo comecina fa-
cadicue. 2 Omoi comeciaina ocuifiotallena, iese
omoimo comecina facadicue. Dani omoi isiruilla-
mona, hi Jusifiamui rafuena omoi eo raise marena
uifiollena, omoimo comecina facadicue. Naie ra-
fuedi Cristona llote. 3 Cristodi nana rafuena
uifiote. Eo abina uifiote. Naimie rafue raise cai
uifiollena, naimie caina canocabide. 4 Naimaci
faiamona omoina bu jifuei raillanona, biena
omoimo lloticue. 3> Omoi dine ifiedicue; iadedi cue
comecidi omoi dine ite. Omoimo cue comecina fa-
cadicue. Danomo omoi marena illa jira, Cristona

omoiraise iinocana omoijaillajira, iobidicue. 6 Cai
Nama Jesucristona omoi iinuamona, naimie lloga
rafue finocana omoi jai. 7 Naimie dibeimo raise
icana omoi jai. Naimiena iinocana omoi jai. Omot
lloraini omoina llofuia isoi, naimiena iinocana
omoi jal. Jusifiamuimo iobillacino eo fecacana
omoi jai.

Cristona cai iinuano, cai illa rafue

8 Jiaie comini naimaci jamai comeciai faca-
jacinomona omoi jifuei raillanona, abina omoi
rairui. Uanaifiedicinomo comeciaina jamai fa-

cadimaci. Naimaci einamacimona iena otimaci.
Naie rafuedo omoi jaillana jitaidimaci. Cristo ra-

fuedo omoi jaillana jitaifiedimaci.

9 Ero, Cristomo nana Jusifiamui uai ite.
Eniruemo Dbillanona, Cristo iimana jaide.
Naimiemona Jusifiamuina uifioticai. 10 Cristomo
omoi jainaiailla jira, naimiemona nana omoi
jitaillacinona oitomoi.  Nana comini naimie

anamo itimaci. Nana illaicomini naimie anamo
itimaci. Taife naimie anamo ite. ]anaba naimie

anamo ite. 11 Cristomo omoi duilla jira, omoi
comeciaimo ite jeacino anamona omoina naimie
jillotate. Omoi abiaina detatajamona naimie iena
finofiede; iadedi omoi comeciaimo ite jearede iuai
meiduamona jillobidomoi. Naimie iena finode.
12 Naimie dibeimo cai illamona, jai bautizagacai.
Naimie dibeimo cai illamona, cai jeacino anamo
jai ifiedicai. Cristo fiodaite; iadedi fiodaillamona
Jusifiamui naimiena jillotate. Jusifiamuina omoi
iinua jira, jeacino anamo jai ifiedomoi. Naie
anamona Jusifiamui omoina jiai jillotate. 13 Jeacino

anamo jaie omoiillamona, naimiemona fiodaitino
isoidomoi. Omoi maraifiede jitaillacino anamo
jaie itomoi.  Cristomo omoi jai duillamona,
omoi jeacinona oni dotajamona, naie anamona
Jusifiamui omoina jai jillotate. Cristo dibeimo
omoina itatate. 14 Moisés micori jaie llogacinona
jaie cai iinofiena jira, Jusifiamui riicaillifue anamo
iticai; iadedi cruzmo Cristo fiodailla jira, naie
llogacino anamo jaiifiedicai. Ie muidona Jusifiamui

caimo ibana ofieite. 15 Cruzmo Cristo fiodailla
facaiseconi Taifedi anafefide. Janabadi anafefide.

Dofidi anafefide. Dusisifiodi anafefide. Naimie
sifio rafuena finuamona, Cristo uai naimaci uai
baifemo uaillana uifioticai.

Cristomo ite rafuedo omoijai

16 Cristo rafuedo omoi jailla jira, omoi guiga
rana bu fimaia, naimaci fiaiamo cacarefifieno.
Judiuai einamaci rafue dine omoi jaifienia:
“Omoi mareifiedomoi” bu raia, naimaci Naiamo
cacarefifieno. 17 Naie isoide rafuedo jaie
jaidicai; iadedi iedo birui jaifiedicai.  Cristo
rafuedo birui jaidicai. 18 Dajerie llofueraini
jiaie rafuedo jaidimaci. “Abina iedofieno”
raitimaci. “Jusifiamui jaienisaina seda” raitimaci.
Nicairillacinodo jaidimaci. Naimaci iSoi omoi
jaifienia: “Maraifiedomoi” omoina naimaci raia,

naimaci fiaiamo cacarefifieno. Naimaci illa isoi
ifieno. Naimaci lluacino anamo ifieno. Naimaci
lluacinodo omoi jaia, omoi jitaillanomo Cristo

dine rifieitomoi. Naimaci comeciai jearena
jira, jamai buena uifiofienano abina iedotimaci.
19 Cristo rafuedo jaifiedimaci. Cristomo cai duilla
jira, naimie caina ocuicabide. Naimiemona cai

illena Jusifiamui jitailla isoi, fueoticai. Jusifiamui
jitailla isoi, naimie dibeimo cai raise illena,
naimiena cai raise iinollena, naimiemona
fueoticai. Cristomo cai duilla jira, dani coninina
nabaidicai. 20 Cristo fiodaillamona, jiaie rafue
anamo jai ifiedicai. Naimiena iinofiedino rafue
anamo jai ifiedicai; iadedi naie rafuedo nia
jaidomoi. Damierie llofuerainidi diga rana
fimaidimaci. 21 “Biena jetafieno. Biena guifieno”
raitimaci. 22 Ero, naie fimaica guille ra ite,
cai guillena. Iena cai guilla mei, jai buena

ifiede. Naimaci fimaiduacino cominimona
otimaci.  Jusifiamuimona ofiedimaci. 23 Naie

fimaiduacinodi eo abi uifiuacino isoide. Naiedo
bujaia: “Jusifiamuina eo raise sedadicai” raitimaci.

“Abiiedofiedicai. Cai abinaisiruifedicai” raitimaci;
iadedi naie isoide lluacinodo bu jaia, naimie
comecimo ite jeacinomona jillofiede. Naimiedi
jeacino finocana nia jaide.

3

1 Jeacino anamo jaie itomoi. Fiodaillamona
Cristojillua jira, jeacino anamona jai jillobidomos.
Ie jira Cristomo ite rafuedo omoi jai. Monamo
Jusifiamui ecimo Cristo ite. Jusifiamui naimieri io-
billa jira, naimie ecimo ite. 2 Cristomo ite rafuemo
omoi comeciaina facacana jai. Bene ite maraifiede

rafuemo omoi comeciaina facafieno. 3 Bene
ite maraifiede rafue anamo jai ifiedomoi; iadedi

Jusifiamui ecimo naimie jai illa jira, Cristomo
omoi duilla jira, naimie finoacaga rafuena omoi
finollena, omoina naimie canoite. 4 Cristomo jai
duidomoi. Naimie abido bia, naimie bairenia,

naimie cominina omoi illa jira, naimie diga jaca
iitomoi.

Omoi comeciaimo ite jeacinona fainonocai

5 Cristomo omoi jai duilla jira, omoi comeciaimo
ite jeacinona fainonocai. Omoi aifiede rifio diga
ifieno. Omoi inifiede iima diga ifieno. Jeare
finoca rafuemo _omoi comeciaina facafieno. Omot
maraifiede jitaillacinodo omoi jaifieno. Rana
nicidofieno. Rana omoi nicidoia, Jusifiamuina
raise sedafiedomoi; iadedi naimie ifomo rana

sedadomoi. 6 Na1e isoidicinona comini finua
]1ra naimiena naimaci iinofiena jira, Jusifiamuidi

naimacina duere finoite. 7 Naie isoide rafuedo
jaie jaidomoi. & Nana bie isoide rafuedo jaifieno.
Icirifieno. Omoi ecimo itinona jeare finofieno.
Jiaie cominina jeare faifieno. Jearede rafuena

flaifieno. 9 Tainona llofieno. Omoi comeciaimo
ite jeacino anamo jaie itomoi. Naicino anamo

omoi jai ifiena jira, naicinodo jaifieno; 10 iadedi
jiaie rafuedo birui jaidomoi. Bie rafue omoi

comeciaina marena itatate. Omoi comeciaimo
bie rafue itatacana jaillamona, Jusifiamui rafuena

uifiocana jaidomoi. Naimie isoi omoi illena,
naimie omoi comeciaina iese itatate. 11 Cristo
rafuedo birui omoi jailla jira, Jusifiamuimona nana
creyentiaidomoidi daje isoidomoi. Dajerie judiuai
itinodomoi. Dajerie judiuaifiedinodomoi. Da-
jerie judiuai isoi abina detatatinodomoi. Da-
jerie abina detatafiedinodomoi. Dajerie abina
uifiotinodomoi. Dajerie abina uifiofiedinodomoi.
Dajerie patron anamo itinodomoi. Dajerie pa-
tron anamo ifiedinodomoi. Cominimona iese it-
omoi; iadedi Jusifiamuimona daje isoidomoi. Cristo

dibeimo omoi illa jira, jai amatiaina eruaidomoi.
Cristomo omoi duillacino jiaie rafue baifemo faite.
12 Jusifiamui omoina fetode. Omoi comeciaina
maretate. Omoina isiruite. Ie jira jiaie cominina
duenai. Jiaie cominina cano. Abi iedofieno. Abi
birifieno. Icirifieno. 13 Dani omoi ibana ofieno;
iadedi bu diga omoi icirillafue ia, naiena raise
fino. Iena raise finuanona, abido ietafieno. Iena
feita. Ie mei naimie diga marena fiaino. Ero, cai
Nama omoi jeacinona oni dotade. Ie muidona
omoi ecimo itino diga icirillafue omoi finoia, iena
feita. 14 Coninina omoi isiruicana jai. Isiruillacino
nana jiaie lluacino baifemo faite. Coninina omoi
isiruia, danomo marena iitomoi. 15 Jusifiamui
omoina fetua jira, Cristomo daajena jai duidomos.
Cristo omoi comeciaina uri itatajamona, nana
comini diga uri i. Omoi comeciai uri illam-
ona, Jusifiamuimo iobillacinona feca. 16 Cristo
rafuena omoi eo iinuana jitaidicue. Naie ra-
fuena coninimo omoi llofue. Iena raise uifiollena,
coninina omoi cano. Nie isoide Jusifiamui rafuena
omoi roia, Jusifiamuimo iobillacinona fecajanona,

nana omoi comeciaimona iocire rono. David
micori cuega salmos omot roia, Jusifiamui Jorefio

omoina birui cuetataga ruana omoi roia, omoi
comeciaimona iocire rono. 17 Buena omoi lloia,
buena omoimaijiia, cai Namamo omoi comeciaina
facajano, iena fino. Cai Nama muidona, cai Moo
Jusifiamuimo iobillacinona jiai feca.

Coniniri creyentiai illa rafue

18 Iniredifiaifiuai, omoimo rafuena lloiacadicue.
Cai Namamo omoi jainaiailla jira, naimie jitailla

jira, omoi inifiiai anamo raise omoi i. Naimaci
uaina raise #no.

19 Airedino, omoimo jiai lloiacadicue. Omoi
ainiaina isirui.  Naifaifiuai diga iciricabifieno.
Naifiaifiuaimo riire llofieno.

20 Uruiai, omoimo rafuena lloiacadicue. Nana
omoi mootiai uaina ino. Nana omoi eifiiai uaina
iino. Iena omoi iinoia, cai Nama eo iobite.

21 Mootiai, omoi uruiaina jamai icifieno.
Naimacina omoijamaiiciia, comecina facaitimaci:
“¢Niese cai mootiai uaina raise iinoiticai? Iena
eo sefuiruiticai”. Ie muidona omoi uaina raise
#noneitimaci.

22 Patrones anamo itino, nana omoi patrones
ocuica uaina i#no. Omoimo naimaci eruaifienia,
omoi patrones facaina raise maiji. Cai Namana
omoi iinua jira, cai Namana raise omoi
iobitaiacana jira, omoi patrones facaina raise
maiji. 23 Buena omoi maijiia, omoi comeciaimona
maiji. Dani comini facaina maijifiedomoi; iadedi
cai Nama facaina maijidomoi. Ie jira raise
maiji. 24 Naimie jai llua isoi, cai Namamona
ibana ico feln01tom01 Ca1 Nama Cristo facaina
omoi maijidomoi; 25 iadedi Jusifiamui raise
maijifiedinona duere f1n01te. Jusifiamuimona naga
maijidimie ie maijia diese feifioite.

4

1 Patrones, omoimo lloiticue. Naimaci omoi
anamo illa jira, omoi diga maijidinona raise iba.
Naimacina jifuefieno. Omoi Nama monamo illa-
mona, omoimo eruaide. Naimie anamo omoi illa
jira, omoi anamo itinona marena raise fino.

2 Jusiflamui diga faicana jai; iadedi omoi
comeciaina facajanona omoi ji.  Naimiemo

iobillacinona feca. 3 Cristo rafuena llocana
cue jailla jira, carcelmo birui iticue; iadedi naie

rafue nia lloiacadicue. Jusifiamui nana comini
Cristo dibeimo jai jitaillana lloiacadicue. Ie
jira cai facaina omoi jii. Jusifiamuidi comini
comeciaina jetajana omoi jii. Naimaci comeciaina
Jusiflamui jetajamona, naimacimo naie rafuena
lloiacadicue. 4 Naimaci iena raise cacaillena, naie
rafuena raise lloiacadicue. 5 Creyentiaifiedino
motomo omoi ia, marena omoi i. Naimacimo
Cristo rafuena llono. ¢ Bu diga omoi faia, caimare

Naino. Nie isoide Cristo rafuena omoimo bu
jicanoia, raise marena fairio.

Damierie ie uaina orede
7 Tiquicodi nana cuemo ite rafuena omoimo

lloite. Naimiena isiruiticai. Naimiedi Cristona eo
iinote. Cristo rafuena eo raise llocabite. Cai Nama
facaina cue diga eo maijide. 8 Cai illana omoi

uifiollena, omoi dine naimiena oredicue. Omoi
comeciaina ocuifiotaite. 9 Naimie diga Onésimo jiai
oredicue. Naimiedi creyente. Cristo rafuedo raise
jaide. Naimiena jiai isiruiticai. Naimiedi omoi
comini imie. Nana bene jai suide rafuena omoimo
lloitilaimaiai. 10 Carcelmo Aristarco cue diga ite.
Omoimo ie uaina orede. Marcos ie uai jiai orede.

Naimiedi Bernabé ama. Omoimo nalmiena navui
lloticue. Omoi dine naimie ria, naimiena feifo.

11 Jesus ie uai jiai orede. Naimie mameci jiaicidi
Justo. Judiuaimona dani naimaci cuena canode.
“Naimaci jeacinona naimaci fainonocaillamona,
Jusifiamui ie dibeimo cominina jai jitaide”

naimaci lluamona, cue comecina ocuifiotadimaci.
12 Epafras ie uaina jiai orede. Naimie omoi
comini imie. Jesucristo dibeimo naimie maijide.
Jusifiamui diga naimie faia, omoi facaina jaca
duere jiicabide. Jusifiamui rafuedo raise omoi
jaillena, ie omoimo raise itabillena, Jusifiamui
jitaillacinona omoi raise finollena, omoi facaina
jiicabide. 13 Omoi facaina naimie eo maijide.
Laodiceamo itino facaina eo maijide. Hierapolismo
itino facaina jiai eo maijide. 14 Cai médico Lucas ie
uaina jiai orede. Naimiena isiruiticai. Demas ie
uaina jiai orede. 15 Laodiceamo ite creyentiaimo
cue uaina cue oretajana llono. Ninfasmo cue
uaina cue oretajana llono. Naifiaifio jofomo
oficabide creyentiaimo cue uaina cue oretajana
llono. 16 Bie cartana omoi facaja mei, Laodiceamo
ite creyentiaina bie cartana facata. Naimacimo
jiaie cartana jiai oredicue. Iena omoi jiai faca.
17 Arquipomo llono: “Cai Nama fetocamiedio.
Naimie rafuena llocana raise o jai” llono. 18 Cue

uaina omoimo oredicue. Dama bie uaina cueticue;

iadedi nana bie carta cuemona illana uifiotomoi.
Carcelmo cue illana cue facaina feitafieno omot jii.

Jusifiamui omoina duenaioillasa. Mai. Cue cuega
rafue jai fuite. Pablodicue.

